
















































































































































































































































































































































































































































परमागमसार २०५ 
  

  

तत्त्वविचारका उद्यम करता है; और ऐसे ही उद्यम करते-करते केवल निज-आत्मा के 

विषयमें ही "यह मैं हूँ"- ऐसी अहम्‌-बुद्धि हो तभी सम्यक्दृष्टि होता है। ९०० 
ale 
wae 

  अन्तरमें स्वरूप-सन्मुख होनेका अभ्यास करते-करते मिथ्यात्वरस एकदम घट 
जाता है, तथा इस प्रकार अभ्यास करते-करते स्वरूप-सन्मुख होन पर मिथ्यात्वका 
अभाव हो जाता है। यूँ उद्यम करे व प्रतिपक्षी कर्मका रस न टले - ऐसा नहीं हो सकता 

है | जब सम्यक्त्व हुआ, तब मिथ्यात्व कर्मका अभाव हो जाता है - ऐसा निमित्त-नैमित्तिक 
संबंध है, फिर भी कोई किसीका कुछ नहीं करता। अन्तरमें स्वरुप-सन्मुख होनेका 

उद्यम करना ही सम्यक्त्वका मूल कारण है। ९०१ 
ale 
wae 

  

  

  

तत्त्व-विचारकर यथार्थ तत्त्वनिर्णयका उद्यम न करे, वह जीव सम्यक्त्वका अधिकारी 
नहीं है। ९०२ 

ole, ae 

प्रथम स्वरूप-सन्मुख होकर निर्विकल्प-अनुभूति होती है, आनन्दका वेदन होता है, 
तभी यथार्थ सम्यक्दर्शन हुआ कहलाए | इसके बिना यथार्थ प्रतीति नहीं कहलाती | परन्तु 

अनुभूतिके पूर्व तत्त्वविचार-पूर्वक दृढ़ निर्णय करनेके कालमें यदि निर्णय में ही भूल हो, 
तो यथार्थ अनुभूति कहाँसे हो ? ९०३ 

ale 
wae 

  

  

  केवल विकल्प से ही तत्त्वविचार किया करे, वैसा जीव भी सम्यक्त्व नहीं पाता। 

अंतरमें चैतन्यस्वभावकी महिमा कर उसकी निर्विकल्प-अनुभूति करना ही सम्यग्दर्शन है | 

९०४ 
ale 
wae 

जिनके अंतरमें भेदज्ञानरूपी कला जगी है, चैतन्यके आनन्दका वेदन हुआ है - ऐसे 

ज्ञानी-धर्मात्मा सहज-वैरागी हैं | ऐसे ज्ञानी, विषय-कषायोंमें मग्न हों - यह विपरीतता 

सम्भवित नहीं है। जिन जीवोंको विषयोंमें सुख-बुद्धि है, वे ज्ञानी नहीं हैं। ज्ञानीको तो 

अंतरके चैतन्यसुखके अलावा, समस्त विषय-सुखके प्रति उदासीनता होती है। अभी 

जिसको अंतरमें आत्मभान ही न हो, तत्त्व-संबंधी कुछ भी विवेक न हो, वैराग्य न हो; और 

वह ध्यानमें बैठकर अपनेको ज्ञानी माने, तो वह स्वच्छंद-पोषण करता है, ज्ञान-वैराग्य 

शक्ति-बिना वह पापी ही है। ९०५ 
ale 
wae 

सुख-दु:खकी बाह्य-सामग्रीमें राग-द्वेष न हो - उसीका नाम वीतरागता है। पर यदि 
अन्तरमें द्वेषभाव-पूर्वक त्याग करे, तो वह कोई वीतरागता नहीं है। प्रतिकुलताके संयोग 

होने पर अंतरमें क्लेशके परिणाम ही न हो तथा सुख-सामग्री मिलनेसे अंतरमें आनन्द न 

माने - ऐसी चैतन्यमें अंतरलीनता हो उसका नाम वीतराग-भाव है। ९०६ 
ale 
wae 

  

    

  (तत्त्व-संबंधी) विकल्प, वस्तु निश्चय करनेमें कारणभूत हैं, परन्तु वस्तु-निर्णय होने 

पर उसका कोई प्रयोजन नहीं रहता | अतः इन विकल्पोंको भी छोड़कर अभेदरूप-एक 

आत्माका ही अनुभव करना चाहिए, इन विचाररूप विकल्पोंमें ही फँसे रहना योग्य नहीं 

el ९०७ 

    

    

ale 
wae 

जो तत्त्वज्ञानी होकर चरणानुयोगका अभ्यास करता है, उसको समस्त आचरण 

अपने वीतराग-भाव अनुसार भासित होते हैं | सम्यग्दृष्टि जीव आत्मज्ञानपूर्वकत आचरण 

पालते हैं। श्रावकको बारह ब्रतका तथा मुनिको २८ मूलगुणके पालनका विकल्प आता 

है। मुनिको वस्त्र-पात्र रखनेका भाव नहीं होता है। मुनिको तो मात्र संज्वलन-कषाय 

होती है; उन्हें उपदेश देनेका, आहारका, कि विहारका राग आता है - वे सब उन्हें निज- 

वीतरागतानुसार भासित होते हैं। ९०८ 

  

  

    

  

  

ale 
wae 

  अज्ञानी जीव शास्त्रोंका रहस्य नहीं समझता, अत: उसका समस्त ज्ञान कुज्ञान है। 

तथा सम्यग्दृष्टि कुशास्त्र पढ़े तो भी उसका ज्ञान, सुज्ञान है। जिसकी दृष्टि सुल्टी है, 

उसका सब कुछ सुल्टा है व जिसकी दृष्टि उल्टी है, उसका सारा ज्ञान उल्टा है। 

मिथ्यादृष्टि नौ पूर्व व ग्यारह अंगका पाठी हो तो भी उसे अज्ञान ही है | ९०९ 

og 

जिनसे ज्ञान मिला हो उनका विनय, शास्त्रका विनय करना चाहिए। ज्ञानीसे मर्म 

समझने पर भी यदि कहे कि हमारे शास्त्रोंमें भी ऐसी ही बात है व मैं भी ऐसा ही मानता 

  था, हमारेमे भी निश्चय तथा व्यवहार दोनों ही हैं - ऐसा माननेवाला तो व्यवहारसे भी चोर 

है। आत्मभान न होनेसे वह निश्चयका तो चोर है ही। अतः ऐसा अविनय नहीं करना 

चाहिए। ९१० 
ale 
wae 

  प्रथम तो सत्य-समझनेकी जिज्ञासा होनी चाहिए। अनादिसे भूल होती आ रही है। 

परन्तु सच्ची बात-समझनेका प्रसंग मिले तो वह भूल मिटे। जो भूलको, भूल ही न माने 

तो वह भूल कभी नहीं टलती। ९११ 

  

ale 
wae 

साधारण बालजीवोंको समझनेके लिए कथानुयोगमें पुण्यके फलका वर्णन आता है, 

परन्तु वह धर्म नहीं है। करणानुयोगमें परिणामोंका वर्णन है तथा चरणानुयोगमें यह 

निरूपित किया है कि (आचरणकी) पद्धति कैसी होती है| उनमें यही प्रयोजन होता है कि 

स्वभावमें अरागी-परिणाम हो व राग घटे। ९१२ 

डे 
जीव अजीवके भेदोंको जाननेका हेतु भेदविज्ञान करना हे | आख्व, पुण्यादिके 

कथनोंका हेतु भी पुण्य-भाव करावाना नहीं है, बल्कि वीतराग-भावकी उत्तपत्ति होना है । 

जैन-दर्शनका मर्म द्रव्यानुयोगमें है, अतः यथार्थ प्रकारके द्रव्यानुयोगको समझना चाहिए | 

893 

  

    

  

  

  

ale 
wae 

मूल बात तो आत्माकी दृष्टि है। द्रव्यानुयोगके बिना बेड़ा-पार नहीं है। तथा (सत्‌) 

समागम-बिना द्रव्यानुयोग समझनें आने योग्य नहीं है | आत्मा चिदानन्दस्वरूप है, इसकी 

प्रतीति कर रागरहित होओ, अभेद-स्वभावका लक्ष्य करो - इस प्रकार द्रव्यानुयोग वस्तु- 

महिमा गाता है |द्रव्यानुयोगमें निश्चय अध्यात्म-उपदेशकी प्रधानता है व उसमें दया- 

दानादिको धर्म मानना भूल है। द्रव्यानुयोगमें स्वभाव-दृष्टि करानेके लिए ही पुण्यका 

निषेध किया गया है। अज्ञानी, बाह्म-क्रियामें पुण्य मानता है परन्तु यहाँ तो सम्यग्दृष्टिके 

पुण्यका भी निषेध किया है | स्वभावके आश्रयसे ही धर्म है - ऐसा समझाया है। ९१४ 
ale 
wae 

देखो ! सम्यक्त्वकी महिमा, कि जिसके बलसे भोग भी निज-गुणका कुछ नहीं कर 

    सकते | भगवान सत्‌ परमेश्वर है, उसका स्वीकार करनेसे भोग भी अपने (वस्तु) गुणोंका 
कुछ नहीं कर सकते अर्थात्‌ वे विशेष बंध नहीं कर सकते। ज्ञानी, (पुरुषार्थवश) 

अस्थिरतारूपी-रागका स्वामी नहीं होता, वह तो त्रिकाली-स्वभावका स्वामी होता है। जो 

इस प्रकार नहीं मानता वह बाह्यदृष्टिवंत बहिर्)आत्मा है | अंतर्दृष्टिसे अवलोकन करनेवाला 

अंतर्शभत्मा है । ९१५ 

  

    

  

ale 
wae 

प्रश्न :- समकिती जब भी चाहे तब शुद्धोपयोग ला सकता है न्‌ ? 
उत्तर :- मैं शुद्धोपयोग लाऊँ - ऐसी समकितीको इच्छा ही नहीं होती | इच्छा तो 

राग है व उससे शुद्धोपयोग नहीं आता। स्वभाव-सन्मुख होने पर, इच्छा टूट जाती है। 

समकितीको अकषाय-परिणमन तो सदा ही वर्तता है। छट्ठे गुणस्थानमें अकषाय- 

परिणमन रहता है, परन्तु शुद्धोपयोग नही होता। चौथे-पांचवे गुणस्थानमें शुद्ध-परिणति 

सदा ही रहती है, परन्तु शुद्धोपयोग सदा नहीं होता | स्वरूपमें लीन होने पर, बुद्धिपूर्वक- 

रागका अभाव होना ही शुद्धोपयोग है। स्वभाव-सन्मुख दृष्टि होनेके बाद कालक्रममें 

शुद्धोपयोग आता है| शुद्धोपयोगकी भावना तो रहती है, परन्तु शुद्धोपयोगको इच्छापूर्वक 
लाऊँ - समकितीको ऐसा लोभ नहीं होता। ९१६ 

a 
ज्ञानीकों उपयोगका भी लोभ नहीं होता। सहज ही शुद्धोपयोग होता है। इच्छाका 

होना भावना नहीं, वरन्‌ आखव है ज्ञानमें एकाग्रता होना ही भावना है। पर्यायका क्रम 
बदलनेका अभिप्राय मिथ्यादृष्टिको होता है, यद्यपि क्रम नहीं बदलता। ज्ञानी, पुरषार्थ- 

गुणको अलग करके कार्य नहीं करते। ज्ञानानन्द-स्वभावके आश्रयसे सहज शुद्धोपयोग 
हो जाता है | ९१७ 

  

  

  

  

  

  

  

  

  

  

  

ale 
wae 

  परको छोड़ूँ अथवा रागको छोड़ूँ - यह बात तो रहती ही नहीं। बल्कि, शुद्धोपयोगको 

लानेकी भी बात नहीं है - यह वस्तुकी मर्यादा है। शुद्धोपयोगका काल न हो, क्या उस 

समय ज्ञानी उसे लाना चाहता है ? क्या पर्याय-क्रम बदलना चाहता है ? नहीं, - 
ज्ञानस्वभाव-ओर जो पुरुषार्थ है, उससे शुद्धोपयोग आ जाता है | जिस समय जो 

परिणाम होने हैं सो होंगे ही, समकिती को उन्हें बदलनेकी बुद्धि नहीं होती। पर्याय- 

  बदलेनेकी बुद्धि तो मिथ्यादृष्टिको होती है। स्वभाव-सन्मुख दशामें उग्रता होते ही 
शुद्धोपयपोग सहज ही हो जाता है | ९१८ 

% 
वीतरागताके मार्गमें तो सम्यग्दृष्टिकी प्राथमिकता है। प्रथम तो भेदज्ञान होना 

चाहिए। ऐसा सम्यक्त्व तो स्व-परका श्रद्धान होने पर होता है तथा वैसा श्रद्धान 

द्रव्यानुयोगका भावाभ्यास करनेसे होता है। अतः: द्रव्यानुयोग-अनुसार श्रद्धान कर सम्यग्दृष्टि 

होना सो प्रारंभिक धर्म है, तत्पश्चात्‌ व्रतादि होते हैं। ९१९ 

sie 
प्रथम तो अध्यात्मग्रन्थका जो भेदज्ञान करनेमें निमित्त है, अभ्यास करना चाहिए | 

जो अनादि-अज्ञानी व अप्रतिबुद्ध है उसीको उक्त उपदेश दिया जाता है| यह बात कोई 

उच्च योग्यतावालेके लिए है - ऐसा नहीं है। तीनों काल यही उपदेश करना योग्य है| 

अमुक कालके लिए उक्त उपदेश है व हीन कालके लिए अन्य प्रकारका उपदेश है - 

ऐसा नहीं है। ९२० 

    

  

  

  

    

ale 
wae 

  प्रश्न :- उच्च स्तरके उपदेशका स्वरूप निम्नदशावालेको भासित नहीं होता, अतः 

ऐसी बात हमें समझमें नहीं आती | एल.एल.बी. व एम.ए जैसी ऊँची बातें हमारे लिए नहीं 

हैं। इसलिए अध्यात्म-उपदेश करना उचित नहीं है, क्योंकि हमारी वर्तमान-योग्यता वैसी 

नहीं है। 

उत्तर :- अन्य अनेक प्रकारकी चतुरायी तो जानता है व इस विषयमें मूर्खता प्रकट 

करता है सो योग्य नहीं है। संसारकी, खाने-पीनेकी बातोंमें तो चतुरायी बतलाए, 

व्यवहारकी बातें करें तो कहे कि ऐसा चले और ऐसा न चले, शुद्ध आहार ऐसा हो आदि 

कहे, परन्तु - 

"व्यवहारे लख दोह्यला, कोई न आवे हाथ रे " 

संसारकी रुचिवाला होनेसे संसारके समस्त काम जानता है, और इस विषयमें मैं 

नही जानता - यों कहता है | परिवारमें पुत्रकी सगाईकी बात चलती हो तब सभी परिवार- 

जन चतुरायी बतलाते हैं, बही-खातोंमे चक्रवृद्धिव्याज-फलित करते हैं, चाहे जैसा अटपटा 

काम हो पर उसका ऊहापोह कर उसमें उपयोग लगाते हैं; और यह विषय समझमें नहीं 

आता - ऐसा कहनेवालेको धर्मकी रुचि ही नहीं है। जो अध्यातम-शास्त्रोंके अभ्यासका 

निषेध करते हैं वे भगवानके मार्गके द्वेषी हैं - ऐसा उक्त बातोंसे सिद्ध होता है। ९२१ 

द्रव्यान॒ुयोगको छोड़कर शेष तीनों अनुयोगोमें जैनधर्मका मुख्य अनुयोग नहीं है। 

अतः प्रथम तो द्रव्यानुयोग कि जिसमें तत्त्वज्ञान प्ररूपणा है, उसका ही मुख्यरूपसे 

अभ्यास करना चाहिए। ९२२ 

    

    

ale 
wae 

शंका :- ऐसी शंका है कि इस कालमें अध्यात्म-उपदेश नहीं करना चाहिए । 

समाधान :- वर्तमान-काल, साक्षात-मोक्ष होनेकी दृष्टिसे तो हीन है, परन्तु आत्मानुभव 

हेतु सम्यग्दर्शन-ज्ञान-चारित्र प्रकट होनेके लिए वर्जित नहीं है। अतः आत्मानुभव-हेतु 

द्रव्यान॒ुयोगका अभ्यास अवश्य करना चाहिए। वर्तमानमें भावलिंगी-मुनिके होनेका भी 

निषेध नहीं है| सम्यग्दर्शन भी वर्तमानसे प्रकट हो सकता है, अत: उस हेतुसे तत्त्वज्ञानका 

अभ्यास करना कर्तव्य है। ९२३ 

  

  

  

  

  

  पुण्यभावको अच्छा समझे व पापभावको बुरा जाने - यह तो बंध-तत्त्वकी समझमें ही 

भूल है। सम्यग्दर्शन, सम्यग्ज्ञान व सम्यक्वारित्र सुखरूप होने पर भी दुःखरूप लगते हैं 

सो संवर-तत्त्व विषयक भूल है। आत्मामें शांतिरूप - चारित्रदशा सुखरूप है, उसे जो 

अज्ञानी दुःखरूप तथा बालूरेतके ग्रास (निवाला) के समान मानता है उसे संवरतत्त्वका 
पता नहीं है। धर्म, दुःखदायक नहीं परन्तु सुखरूप ही होता है। अज्ञानी, वीतराग-धर्मको 

दुःखरूप मानकर उसकी असातना करता है | ९२४ 
ale 
wae 

  

  

    

  

  

सब देवता सच्चे हैं, सभी धर्म सच्चे हैं ऐसी मान्यता विनय-मिथ्यात्व है। वीतराग- 

सर्वज्ञ प्रभुके धर्मके साथ अन्य किसी भी धर्मका मेल नहीं है| फिर भी समस्त धर्मोंके साथ 

समन्वय करना विनय-मिथ्यात्व है। यह किसीका विरोध करनेकी बात नहीं है, पर 

जिनका अभी तो गृहितमिथ्यात्व ही नहीं छूटा उनका विनय करना तो विनय-मिथ्यात्व है | 

९२५ 
ale 
wae 

रूईकी गाँठों होता हुआ पाँच लाखका नुकसान तो न देखे व बोरीमें रहे रूईके 

रेशोंकों चूनने लगे तो उससे तो नुकसानकी पूर्ति नहीं होगी। वैसे ही अप्रयोजनभूत-बातें 

जाननेमें तो उपयोग लगाए तथा प्रयोजनभूत-तत्त्वों - देव-गुरु-शास्त्रको न जाने, तो 

मिथ्यात्व दूर नहीं होता | यहाँ कम अथवा अधिक जाननेकी मुख्यता नहीं है, क्योंकि 

प्रयोजनभूत-तत्त्वोंकी पहचानकर उनकी यशथार्थ-प्रतीति करनेसे ही मिथ्यात्व दूर होकर 

सम्यक्त्व होता है | ९२६ 

  

  

    

  

ale 
wae 

जीव क्‍या अजीव क्या ? - यह तो न जान, तथा शरीरके रोगोंकों दूर करने अथवा 

धनोपार्जन आदि उपायोंसे अपने दुःख दूर करना चाहे, तो वे उपाय तो झूठे हैं | दुःख 
तो जीवमें है और वह मोहके कारण है, अतः उस दुःखका जीवमें यथार्थ भानकर मोहका 

नाश करना ही दुःख दूर करनेका उपाय है | ९२७ 
ale 
wae 

  

  

  हम सच मानेंगे तो हमारा लोक-व्यवहार नहीं रहेगा - ऐसा विचार छोड़ दे। मृत्यु 

होने पर दुनिया साथ नहीं आएगी। स्त्री-सेवनके पाप व मांस-खानेके पापसे भी 
मिथ्यात्वका पाप अनन्तगुणा भयंकर है | सुदेवको कुदेव मानना व कुदेवको सुदेव मानना, 

कुगुरुको गुरु मानना, कुशास्त्रको शास्त्र मानना आदि प्रकारकी मिथ्या-मान्यता, मांस- 

भक्षण व शिकार करनेके पापसे भी अधिक महान पाप है। सात तत्त्वोंकी विपरीत-मान्यता 

महान पाप है | लोगोंको इस पापकी भयंकरताका आभास ही नहीं है। वे तो ऐसा मानते 

हैं कि पर जीवकी अवस्था आत्मा कर सकता है। परंतु जगतमें सात तत्त्वकी विपरीत- 

मान्यता व कुदेवादिको मानने-समान भयंकर अन्य कोई पार नहीं है। ९२८ 
ale 
wae 

  

    

  

  

  जीव, विकार तथा स्वभावको एक मान रहा है, अतः यथार्थ विचार नहीं कर पाता। 

वह यदि मिथ्या-धारणामें अवकाश बनाकर जाने कि विकार कृत्रिम है तथा स्वभाव 

निरूपाधिस्वरूप है तो भेदज्ञानका अवसर आए, परन्तु अज्ञानीने तो उन दोनोंमें एकता 

मानी है। दया-दानादिसे धर्म होनेकी मान्यता अर्थात्‌ मिथ्यादर्शनके बलसे वह उन दोनोंमे 

भेद नहीं करता | व्यवहार करैं, कषायको मंद करें तो धर्म हो - ऐसी विपरीतश्रद्धा, स्वभाव 

व विभानको पृथक्‌ जाननेरूप विचार भी नहीं करने देती। ९२९ 
ale 
wae 

किसीको सन्नरिपात हुआ हो तो वह कभी तो ठीक बोले व कभी तिरस्कार करने 

लगता है; उसी प्रकार अज्ञानी, कभी तो ठीक जाने व कभी यथार्थरूपसे न जाने, परन्तु 

अज्ञानीकी श्रद्धा सच्ची न होनेसे उसका ज्ञान कभी सच्चा नहीं है। वह निश्चय-निर्धारण 

द्वारा श्रद्धापूर्वक कुछ भी यथार्थ नहीं जानता। ९३० 
% 

किसीको सत्य बातका खयाल तो आता है परन्तु अपनी महत्ता-प्रदर्शनके चक्करनमें 

उसकी उपेक्षा कर देता है| महान्‌ आचार्योंकी वाणी पढ़कर, सत्य बात कदाचित्‌ खयालमें 

तो आ जाती है पर उस निमित्तसे अपना मान-पोषण करे तो उसका ज्ञान मिथ्याज्ञान है | 

ऐसा जीव, सत्य जानते हुए भी वीपरीत प्रयोजन-साधता है। आचार्योंके शास्त्रोंका अभ्यास 

करता है परन्तु अयथार्थ-प्रयोजन अर्थात्‌ जगतमें मान-पूजादि पान तथा सम्प्रदाय-चलाने 

आदिका प्रयोजन साधनेसे उसे मिथ्याज्ञान ही है। ९३१ 

% 
प्रश्न :-मिथ्याज्ञानमें निमित्तकारण क्‍या है ? जीव स्वयं मिथ्याज्ञान करता है। 

निजस्वरूपके यथार्थज्ञान-बिना मिथ्याज्ञान करता है - उसमें कौनसा कर्म निमित्त है ? 

समाधान :- "आत्मा ज्ञानानंद है" - उसे भूलकर परमें लाभ मानता है - ऐसे 

मोहभावमें मोहकर्म निमित्त है। कर्म, कोई मोह नही करवाता परन्तु जीव स्वयं मोह करता 

है तब कर्म निमित्त कहलाता है। ऐसे सम्यग्ज्ञान नहीं होता - यह मान्यता ही 
मिथ्याज्ञानका कारण है। ९३२ 

  

    

  

  

  

  

  

    

  

ale 
wae 

सिद्ध-सम आत्माका आंशिक अनुभव होना ही धर्म है | आनन्दकंद प्रभुकी निर्विकार- 

शान्तिको धर्म कहते हैं। द्रव्यलिंगी-साधु होने पर भी धर्म प्रकट नहीं होता, क्योंकि 

उसका लक्ष्य अप्रयोजनभूत-विषय पर जाता है। मिथ्याश्रद्धाके कारण अप्रयोजनभूत- 

विषयमें उपयोग जाता है। ९३३ 
ale 
wae 

    मेरा द्रव्यस्वभाव ज्ञानस्वरूप है। उसमें द्रव्यके अवलंबनसे सम्यक्‌-पर्याय प्रकट 

होती है। ऐसी प्रयोजनभूत बातको मिथ्यादृष्टि लक्ष्यमें नहीं लेता। मिथ्यादृष्टिका तो 
प्रयोजनभूत व अप्रयोजनभूत - दोनों ही प्रकारके पदार्थोको जाननेका क्षयोपशम है परन्तु  

  उसका प्रयोजनभूत-तत्त्वको जाननेमें लक्ष्य नहीं जाता - ऐसा दर्शनमोहके कारण है। 

आखिर क्षयोपशमज्ञान तो क्षयोपशम-च्ञान ही है | विपरीतश्रद्धा के कारण अज्ञानीका ज्ञान, 

मिथ्याज्ञान है। ९३४ 
ale 
wae 

  ज्ञानीका भी प्रयोजनभूत व अप्रयोजनभूत - दोनों ही तत्त्वोंको जाननेका क्षयोपशम है, 

फिर भी मिथ्यात्वके अभावके कारण उसका प्रयोजनभूत-तत्त्वको जाननेमें लक्ष्य जाता 

रहनेसे वह सुखी होता है। अज्ञानी कदाचित्‌ व्यवहारधारणा तो करता है, परन्तु 

अंतरर्दृष्टि नहीं करता जिस कारणसे वह अप्रयोजनभूत-तत्त्वको नहीं जानता है | ९३५ 
ale 
wae 

  

    

  

प्रश्न :- यदि ज्ञान हुए पश्चात्‌ श्रद्धान होता हो तो पहले मिथ्याज्ञान व बादमे 

मिथ्यादर्शन बतलाईए ? 

उत्तर :- है तो इसी प्रकारसे, कारण कि जाने बिना श्रद्धान नहीं होता। परन्तु 

ज्ञानको, मिथ्यकी संज्ञा मिथ्यादर्शनके निमित्तसे व सम्यक्‌-संज्ञा सम्यग्दर्शनके निमित्तसे 
मिलती है। ९३६ 

  

ale 
wae 

  मिथ्यादर्शनके कारण क्षयोपशमज्ञान अप्रयोजनभूत-विषयमें लगता है, परन्तु देव- 

गुरु-शास्त्रादि प्रयोजनभूत-तत्त्वके निर्णयमें नही लगता । मेरे परिणाम कैसे, गुण कैसे, 

देव-गुरु कैसे परिणामोंके-धारक होते हैं, कौनसे परिणामको धर्म व कौनसे परिणामको 

अधर्म कहते हैं ? ऐसी प्रयोजनभूत-बातों पर अज्ञानीका विपरीत-रुचिके कारण लक्ष्य नहीं 

जाता | ९३७ 

  

ale 
wae 

स्वभाव उपादेय है व राग हेय है - यह बात अमुक भुमिका पर्यन्त है। परमार्थसे तो 

सभी ज्ञेय हैं, परन्तु राग दूर हो जाता है, अत: उसे हेय कहते हैं | ९३८ 
ale 
wae 

जैसे कुत्ता लकड़ीके प्रति द्वेष करता है और मारनेवालेकी ओर नहीं देखता; वैसे ही 
अज्ञानी पर-जीवोके प्रति राग-द्वेष करता है, पर अपने पूर्व-कर्मानुसार संयोग मिलते हैं - 

इस बात पर दृष्टि नहीं देता | ९३९ 

  आत्माके अनुभव-बिना संसारका नाश नहीं होता। तप करना, उपवास करना - ये 

सब रागका रस है । जिस व्यवहारके कारण संसार-भ्रमण होता है उसे जीव कैसे भला 

जानकर सेवन करता है ? जिसे व्यवहार अथवा दानादिके भाव अच्छे लगते हैं वह 

मिथ्यादृष्टि है, तथा दुःखको प्राप्त होता है; तथा जिसने दया-दान, हर्ष-शोकके भावोंको 

भला माना है उसने मिथ्यात्व-रूपी मद पी रखा है। उसे आख््रव भला लगता है, 
अनाख्रवी-आत्मा अच्छा नहीं लगता । तूँ भ्रमसे भूला हूआ है, अतः, इस दृष्टिपूर्वक अनुभव 

कर - वही एक मात्र धर्मकी रीत है। ९४० 

st 
केवलज्ञानकी पर्यायको भी न देख | पूर्वमें अवस्था शुद्ध न थी, व बादमें शुद्ध हुयी 

- ऐसे भेदको न देख । गुप्त व प्रकट-अवस्थारूपी भेद यानी कि द्रव्य व पर्यायके भेदको 

न देख ! एक समयमें विकार होने पर भी शक्ति तो ऐसी की ऐसी ही है; और अवस्था 

प्रकट हुयी तब भी शक्ति ज्योंकी त्यों है - ऐसी श्रद्धा सुखका मूल है। ९४१ 
% 

ज्ञान तो स्व-पर-प्रकाशक है। इसका विवेक ऐसा होता है कि द्रव्य-दृष्टिसे आत्मामें 

निमित्त-नैमितिक संबंध है ही नहीं । परन्तु इसका अर्थ यह नहीं कि पर्यायदृष्टिमे कर्म- 

नौकर्ममें तनिक भी निमित्त-नैमित्तक संबंध नहीं है | हाँ, सामान्य-स्वभावदृष्टिमें सिद्धदशा, 

रागादि, कर्म-नेकर्म संबंध आदि सब अभूतार्थ है । द्रव्यदृष्टिसे ये कुछ नहीं है, परन्तु 

पर्यायदृष्टिसे ये सब विषय हैं। जो ऐसा न जाने तो एकान्त हो जाए, अतः जैसा है वैसा 
जानना चाहिए - तभी ज्ञान समयक्‌ होता है | ९४२ 

% 
भूतकालमें जिस पर्यायमें अशुद्धता हुयी थी - वैसी योग्यता, पर्यायदृष्टिसे, आत्मामें 

थी ही नहीं - ऐसा नहीं है। पर वर्तमान दृष्टि बदली तब जाना कि भूलकालकी जो पर्याय 

हुयी सो हूयी, परन्तु मेरा स्वभाव व शक्ति तो शुद्धरूप ही होनेवाली है - ऐसा समझना 
चाहिए | वस्तुका जैसा स्वरूप है वैसा ही न समझे तो वह ज्ञान मिथ्या है, अर्थात्‌ असत्य 

है। सत्ज्ञान, सतृदर्शन व सत्चारित्र तो मोक्षमार्ग है, अतः जैस है उसरूप सच्चा ज्ञान 
करना चाहिए | ९४३ 

  

  

  

  

  

  

  

  

  

  

  

  

    

  

  

  

६ रे

निश्चयसे आत्मा शुद्ध है | पर उसकी पर्यायमें रागादि, अशुद्धता होने पर भी जो 

पर्याय अपेक्षासे भी वर्तमानमें शुद्ध मानता है वह मिथ्यादृष्टि है| मोक्षामार्गमें तो रागदिक 

मिटनेका श्रद्धान, ज्ञान व आचरण करना होता है। जिसके द्वारा विकारका नाश हो वही 

मोक्षमार्ग है| श्रद्धामें विकारका आदर नहीं, ज्ञानमें विकारका उपादेय नहीं तथा आचरणमें 

भी राग न करे -यही मोक्षमार्ग है। २४४ 

% 
प्रश्न :-शास्त्रमें तो ऐसा उपदेश है कि प्रयोजनभूत तो अल्प भी जनना कार्यकारी 

है, अतः विकल्प किस लिए करना ? 
उत्तर :- सात तत्त्व अथवा नौ पदार्थका ज्ञान आवश्यक है। जो जीव बहुत जानता 

है पर प्रयोजनभूत-बात नहीं जानता उसे निर्देश दिया है कि प्रयोजनभूतको जानो | अथवा 

जिसमें बहुत जानने-समझनेकी योग्यता नहीं है उसके लिए उक्त उपदेश है। जो 

अल्पबुद्धि है, उसको कहा गया है कि अल्प ही पर प्रयोजनभूत जानो। ९४५ 
% 

"H a Seem ST &" - VT TRG fe a Gear SI RE AMY | STATA 

आत्मा पर दृष्टि रखते हुए विशेष ज्ञान करना ही निर्मलताका कारण है। अज्ञानी तो ऐसा 

एकान्त तर्क करता है कि विशेष ज्ञानसे विकल्प होते हैं, उसे समझाया है कि ज्ञानकी 

विशेषता तो निर्मलताका कारण है | ९४६ 
ale 
wae 

जैसे किसी ८० वर्षके वृद्धके सिर-पर चार मनका बोझा हो तो वह पूर्णिमाके 

चन्द्रमाको नहीं देख सकता, वैसे ही जीव-पर संसारका बहुत अधिक बोझ हो तो वह इस 

विषय पर विचार नहीं कर सकता | संसारमें अनन्तकाल बीत गया पर जन्म-मरण रहित 

आत्माकी रुचि नहीं है, अतः अपूर्वका प्रकट नहीं होती। ९४७ 
ale 
wae 

  

  

  

  

  

  

  

  

  

  

  

  आत्मा ज्ञायक है, विकारसे रहित है, चिदानन्द-मुर्ति है - इस बातके विश्वासका योग 

आसान नहीं है। सेठायी होना व काम-भोग-बंघनकी कथा सुननेका योग तो बहुत ही 

सुलभ है। राज्यपद, चक्रवर्तीपद मिलना भी दुर्लभ नहीं है। परन्तु बहुत परिश्रमसे मिलने 

योग्य बात तो आत्माकी है। यह ऐक ही बात सर्वोत्कृष्ट व आत्मसात्‌ करने योग्य है। 

  सम्यग्दर्शन-ज्ञान-चरित्रकी बात अति-दुर्लभ है, क्योंकि जीवने आज तक उसका पुरुषार्थ 

ही नहीं किया है। परका ही लक्ष्य किया होनेसे आत्माकी बात दुर्लभ हो गई है | जीवको 

प्रयोजनभूत-बातकी रुचि ही नहीं है, सम्यग्दर्शन कैसे प्राप्त हो - उसका भान ही नहीं 

है। इडझत-पैसा आदि मिलना कोई दुर्लभ नहीं है। शरीर, मन, वाणीसे आत्मा भिन्न है - 

यह बात जिसको जचती है उसीने यथार्थतः आत्माकी बात सुनी है। ९४८ 
% 

प्रतिज्ञा तो तत्त्वज्ञानपूर्वक होनी चाहिए। सम्यग्दर्शन होनेके बाद व्रतादिके शुभ- 

विकल्प आते हैं | आनन्दस्वभावमें लीन होऊँ - धर्मीको ऐसी भावना होती है। प्रतिज्ञा-लिए 

बिना, आसक्तिका नाश नहीं होता। प्रथम तो स्वभावका भान होना चाहिए। ९४९ 
ale 
wae 

  

  

  

  कोई समप्रदायमें जन्म लेनेसे जैन नहीं होता परन्तु गुणसे जैन हुआ जाता है। जैन 
तो मोह-राग-द्वेषको जितनेवाला है, फिर भी यदि वह रागसे धर्म माने तो जैन नहीं है। 
जिसे अंतरमें रागकी रुचि है वह जैन नहीं है। ९५० 

% 
जैसे अहँतप्रभुका लक्षण वीतरागता और केवलज्ञान है परन्तु बाह्य समवशरण लक्षण 

नहीं है; मुनिका लक्षण सम्यग्दर्शन-ज्ञान-चारित्रकी एकता है, बाह्य-नग्न शरीर नहीं; वैसे 

ही शास्त्रका (मुख्य) लक्षण नवतत्त्वों तथा यथार्थ रत्नत्रयरूप-मोक्षमार्गका निरूपण है, 

दया-दानादिका विवेचन उसका मुख्य लक्षण नहीं है। 

लक्षण तो उसे कहते हैं कि जो उसी पदार्थमें हो व अन्य पदार्थमें न हो। हमारे 

भगवानके पास देवगण आते हैं - यह कोई लक्षण नहीं है | अनन्त-चतुष्टयकी प्रकटताके 

लक्षण ही से अर्हन्तकी पहचान होती है। ९५१ 
ale 
wae 

शास्रोमें जैसे जीवादि-तत्त्व बतलाए हैं वैसे ही अज्ञानी सीख लेता है और उसीमें 

उपयोग लगाता है तथा दूसरोंको उपदेश देता है। परन्तु उसे तत्त्वोंका भाव-भासित नहीं 

होता जिससे सम्यक्त्व नहीं होता । 

वस्तुके भावका ही नाम तत्त्व कहा गया है। अर्थ यानी पदार्थ-वस्तुके भावका ही नाम 

तत्त्व है| राग करते-करते धर्म होगा-अज्ञानी तो ऐसा मानता है, उसे भाव-भासन नहीं है। 

मैं, राग व शरीरसे भिन्न हूँ, जीव तत्त्व हूँ, शरीर अजीव है, राग आख्रव है-ऐसा भाव-भासन 
होना चाहिए। ९५२ 

ale 
wae 

जैसे किसीने संगित-शास्त्रादिका अध्ययन किया हो या न किया हो परन्तु यदि वह 

स्व॒रादिके स्वरूपको पहचानता है, तो भी वह चतुर है। वैसे ही किसीने शास्त्राभ्यास 

किया हो या न किया हो पर यदि उसे जीवके भावका भासन है तो वह सम्यग्दृष्टि है | 
पुण्य-पाप दु:ःखदायक है, अधर्म है; रागरहित-परिणाम शान्तिदायक है। मैं शुद्ध ज्ञायक 

हूँ तथा शरीर, कर्म आदि अजीव हैं - जिसे इस प्रकार भाव-भासन हो वही सम्यग्दृष्टि 

है। कदाचित्‌ वर्तमानमें शास्त्रका बहुत अभ्यास न हो तो भी वह सम्यग्दृष्टि ही है। ९५३ 
ale 
wae 

  

  

  

    कंचन, कामिनी और कुटुम्ब - इन तीनोंका त्याग करो तो धर्म होगा, अज्ञानी ऐसा 

कहते हैं। वे तो छूटे हुए ही हैं, फिर भी मैं उनको छोड़ता हूँ - यह मान्यता ही मिथ्यात्व 

है। आत्मा उनसे पृथक्‌ है व रागरहित है - ऐसे आत्माके भानपूर्वक राग छूटे, तो ही 
कंचन, कामिनी व कुटुम्बरूपी- निमित्त छुटे हुए कहलाए, अन्यथा निमित्त भी छूटे हुए 

नहीं कहलाते । स्वरूपमें लीन होना सो चारित्र है, बाह्य-त्याग चारित्र नहीं है। अज्ञानी 

कहते है कि बाह्य-वस्तु त्यागो तो अंतरमें राग छूटेगा, पर वह बात मिथ्या है | ९५४ 
ale 
wae 

  

  

  आत्मामें जो पंचमहाव्रत-भक्ति आदिके परिणाम होते हैं सो शुभराग है, आख्रव है। 

उस रागको आख्रव मानना व उसे संवर भी मानना तो भ्रम है। एक शुभराग है - वह 

आखस््रव और संवर दोनोंका ही कारण कैसे हो सकता है ? मिश्रभावका ज्ञान तो 

सम्यग्दृष्टिको ही होता है। सम्यग्दृष्टिको भी जितना रागांश है, वह धर्म नहीं है। राग 
रहित व सम्यग्दर्शन-ज्ञान-चारित्रकी एकतारूप-भाव ही धर्म है। "मैं ज्ञायक हूँ" - ऐसे 

स्वभावकी श्रद्धा-ज्ञानपूर्वक जितना वीतराग-भाव हुआ, उतना संवर धर्म है; तथा उसी 

समय जो रागांश है, सो आखत्रव है | एक ही समयमें ऐसे दोनो भाव मिश्ररूप हैं, धर्मी जीव 

उन दोनों को भिन्न भिन्न पहचानता है। प्रथम व्यवहार व बादमें निश्चय - ऐसा नहीं है। 

व्यवहारका FART A SARA S| SARA, GALT HR कैसे हो सकता है? प्रथम 

व्यवहार (करो) और व्यवहार करते-करते निश्चय होता है - इस दृष्टिके कारण ही तो 

  सनातन-जैन-परंपरासे भटक कर श्वेतांबर हुए हैं। और दिगम्बर-समप्रदायमे रहकर भी 

यदि कोई ऐसा मानेकी राग करते-करते धर्म होगा, व्यवहार करते-करते निश्चय होगा - 

तो ऐसी मान्यतावाले श्वेताम्बर जैसे ही अभिप्रायवाले हैं, उन्हें दिगम्बर-जैन-घर्मका पता 

ही नहीं है। ९५५ 

  

ale 
wae 

'नियत' का निर्णय पुरुषार्थसे होता है। जिस समय जो होनेवाला है सो होने ही वाला 

है - ऐसा निर्णय पुरुषार्थसे होता है। पुरुषार्थ स्वभावमें (रहना) है तथा स्वभाव ज्ञानस्वरूप 

है। ९५६ 

  

    

ale 
wae 

    अज्ञानी कभी शास्त्रानुसार विवेचन भी करता है परन्तु उसे अंतरंगमें स्व-परका 

भेदज्ञान नहीं है। आत्माश्रित निर्णय न किया होनेसे शास्त्रानुसार बातें करे तो भी उसे 

सम्यग्दृष्टि नहीं कहा जाता | अफिमची मनुष्य किसी समय माताकों कदाचित्‌ माता ही 

कहे तो भी वह वास्तविक नहीं है| दिगम्बर नाम धारण किया हो पर यदि इस मूल बातको 

नहीं समझते तो वे सच्चे दिगम्बर ही नहीं कहलाते, क्‍योंकि वे जिस प्रकार शास्त्र-चिन्तन 

करते हैं उस अनुसार अंतरंगमें भाव-भासन ही नहीं हुआ है। जैसे अन्यको अन्यसे भिन्न 

बतलाते, वैसे ही शरीरादिको आत्मासे भिन्न बतलाते हैं; परन्तु अंतरमें वैसा भिन्नताका भाव- 

भासित नहीं होता। जिस कारणसे जीव-अजीवकी भिन्नताकी यथार्थश्रद्धा ही नहीं है। 

९५५७ 

  

  

  

  

  

  

ale 
wae 

आत्माका हित तो मोक्ष ही है। संसार-अवस्थामें दुःख है; वहाँ दुःख चाहे अल्प हो 
या अधिक, किन्तु सुख बिल्कुल भी नहीं है। चारों गतियों में दुःख है | आकुलता ही दुःख 

है। स्वर्गकी इच्छा-वश पुण्य करे अथवा नरक-तिर्य॑चके दुःखोंके भयसे पाप न करे - तो 

उससे कल्याण नहीं है; उसमें तो आकुलता है, शान्ति नहीं। "आकुलता सो दुःख है व 
निराकुलता सो सुख है" ऐसा निर्णय किए बिना, मोक्षमार्गमें प्रवेश ही नहीं हो सकता। 

९५५८ 

प्रश्न : उपवासादि करना या नहीं ?

  उत्तर :- जिस क्षण आहार मिलने वाला नहीं है, उस क्षण तूँ आहार कर - ऐसा नहीं 

कहा जाता। और जिस क्षण रागकी मन्दता होनी है, वह न कर - यों भी नहीं कहा 

जाता। पुनः राग चाहे तीव्र हो या मन्द, पर वह धर्म नहीं है। जिस समय जो राग उठता 

है उसका निषेध नहीं किया जा सकता; और यदि आहार न मिलने वाला हो तो उसे 

पानेके लिये नहीं कहा जा सकता। "मैं तो चैतन्यस्वभावी हूँ, रागकी मन्दता करने वाला 

नहीं" - जो ऐसी रुचि, ज्ञान व ऐकाग्रताका पुरुषार्थ करता है उसे तथानुकुल विकल्प व 

निमित्त होते ही हैं। परन्तु राग अथवा निमित्त-हेतु प्रयत्न नहीं करना पड़ता | मोक्ष उपाय 

करना ही इस उपदेशका तात्पर्य है। निमित्त जुटाना या राग करना आदि रूप अभिप्राय 

इस उपदेशमें ही ही नहीं | ९५९ 

स्वभावकी सामर्थ्य, विकारकी विपरीतता तथा संयोगोकी भिन्नताका निर्णय करे तो 

सम्यग्दर्शन हो। स्वयं समझपूर्वक दिशा-बदले तो कार्यकारी हो। निमित्त, राग व पर्यायकी 

रुचि छोड़कर, स्वभावकी रुचि करे - तो सभी पुरुषार्थ सच्चा है। ९६० 
ale 

  अज्ञानी, स्वभाव-सन्मुखताका प्रयत्न नहीं करता वरन्‌ राग ही के साधन पकड़ता है, 

अतः उसका भ्रम दूर नहीं होता | यदि स्वभावके आश्रय-पूर्वक निर्णय करे तो भव्य-अभव्य 

विषयक शंका नहीं रहती | जो सत्‌-उपदेश सुनकर निर्णय करे, उसकी भ्रमणा दूर हो 

जाती है। स्वभाव-सन्मुख होकर निर्णय करनेसे वर्तमान्‌ परिणाममें विशुद्धता होती जाती 

है। ९६१ 
ale 

  तत्त्वार्थ-श्रद्धान करनेके लिये कहा गया उसमें तत्त्व व अर्थ - दोनों ही का निर्णय 

करने की बात है | द्रव्य, गुण व पर्याय - तीनों अर्थ हैं| तीनों सत्‌ हैं, उन तीनोंका स्वरूप 

ही उनका तत्त्व है। एक-एक समयकी पर्याय भी सत्‌ है। वह त्रिकाल नहीं है, परन्तु 

वर्तमान जितनी सत्‌ है। जो पर्यायको सत्‌ नहीं मानता, उसे अर्थकी ही श्रद्धा नहीं है। 

वस्तु क्या व उसका भाव क्‍या ? - उन दोनोंको जाने बिना, यथार्थ तत्त्वार्थ-श्रद्धान नहीं 

होता। प्रत्येक समयकी पर्याय सत्‌ है, तथा यह भी जानना चाहिए कि उसका भाव मलिन 

है अथवा निर्मल | आख्व भी तत्त्व है, तथा वह मलिन-भाव है, संवर निर्मलभाव है। ९६२ 
ale 
wae 

जीव, अर्थ है तथा ज्ञायकता उसका भाव है। अजीव, भी अर्थ है और अचेतनता- 

UST उसका भाव है। संवर-निर्जरा, अर्थ है व वीतरागता उसका भाव है |आख्रव-बंघ, 

अर्थ है और मलिनता उसका भाव है। केवलज्ञान-पर्याय भी अर्थ है व तीनकाल- 

तीनलोकको एक समयमें जानना उसका भाव है। इस प्रकार अर्थ व उसके तत्त्वको जानें 

तो यथार्थ श्रद्धा हो। इसलिये तत्त्वार्थ-श्रद्धानको सम्यग्दर्शनका लक्षण कहा है। ९६३ 
ale 
wae 

    

  

    कदाचित्‌ लाखों मनुष्य उपदेशके निमित्तसे समझे, परन्तु उपदेशकको लाभ नहीं 

है। वाणीका परिणमन आत्माके अघीन नहीं है। परद्रव्यका परिणमन भिन्न है। जीव- 

अजीवका श्रद्धान कर निज-हितार्थ परसे उदासीन होनेका शास्त्र निर्देश है। परन्तु मैं 

परके निमित्तसे उदासीन होऊँ - ऐसा नहीं कहा है। ९६४ 
ale 

      स्व-परका श्रद्धान होने पर, अपनेको परसे भिन्न जाने तो स्वयंके आश्रयसे संवर- 

निर्जरारूप दर्शन-ज्ञान-चारित्रका उपाय करे; और परद्रव्योंका अपनेसे भिन्नरूप होनेका 

श्रद्धान होने पर, परके लक्ष्यसे होनेवाले पुण्य-पाप व आख्रव-बंधको छोडनेका श्रद्धान 

होता है | स्वयंको परसे भिन्न जानने पर निज-दितार्थ प्रवर्तन करे, तथा परको अपनेसे भिन्न 

जाननेपर उनके-प्रति उदासीन हो व रागादिक छोड़नेका श्रद्धान हो। इस प्रकार 

सामान्यरूपसे जीव-अजीव दोनों ही जातिको जाने तो मोक्ष हो। ९६५ 

ie 

प्रश्न :- विपरीत-अभिनिवेश रहित श्रद्धान करनेके लिए कहा, उसका क्‍या प्रयोजन 

है? 
उत्तर :- अभिनिवेशका अर्थ अभिप्राय होता है, जैसा कि तत्त्वार्थ-श्रद्धानका अभिप्राय 

है। उससे विपरीत अभिप्राय होने पर विपरीत-अभिनिवेश होता है। जैसा वस्तुका स्वरूप 

है, वैसा ही अभिप्राय होना चाहिए। तत्त्वार्थ-श्रद्धान करनेका अभिप्राय उसका निश्चय 

करना मात्र ही नहीं है; परन्तु जीव-अजीवको भिन्न जानकर, अपनेको परसे भिन्न जानना 

है। ९६६ 

कोई कहता है कि मुझे याद नहीं रहता परन्तु भाव-भासन तो है, कहते हैं कि  

जिसको भाव-भासन है, उसकी वाणीमें कभी विपरीत बात नहीं आती । (ज्ञानी) तिर्य॑च, 

विकारका आदर नहीं करता किन्तु अविकारका आदर करता है; और यह हितरुप है - 

ऐसा उसके ज्ञानमें परिणमित होता रहता है। इस बातमें सातोंका तत्त्वोका श्रद्धान 

समाहित हो जाता है| 

और जिन्होंने उल्टी लकडियाँ डाली होंगी, उन्हे वे सब निकालनी चाहिए; अर्थात्‌ 

इस विषयमें तो सभी पहलूओंसे विपरीतताको सम्पूर्णत: दूर करें, तभी तत्त्वार्थ-श्रद्धान 

होता है। (ज्ञानी) तिर्यंचकोी भले ही विशेष ज्ञान न हो परन्तु उसे स्वभाव, विभाव तथा स्व- 

परका यथार्थ श्रद्धान होता है। ९६(७ 

इस ज्ञायकमेंसे ही आनन्द व शक्ति आती है; इन शब्दोंकी (सम्यक्‌-दृष्टि) तिर्यचको 

भले ही खबर न हो, पर उसे इसका भाव-भासन सतत रहता है। यदि शब्दाभिक्ति कर 

सके, परन्तु भाव-भासन न हो तो उसे जीव-तत्त्वका पता ही नहीं है| इसके विपरीत चाहे 

नाम भी न जाने, परन्तु आत्माका निजरूप तथा अजीव-पुद्दलका पररूपसे श्रद्धान हो तो 

उसे सम्यग्दर्शन हो जाता है। इस प्रकार सामान्यरूपसे जीव-अजीवका श्रद्धान (सम्यग्दृष्टि) 

तिर्यचोंको भी होता है। ९६८ 

  यदि तिर्यचको भी सात तत्त्वोंका भान न हो तो उसे सम्यग्दर्शन नहीं होता: क्योंकि 

यदि वह जीवकी जाति ही न जाने तो स्व-परको न पहचान पाए व फलस्वरूप परमें 

रागादिरूप कार्य किए बिना न रहे । लेकिन पशुको भी जीव-अजीवका श्रद्धान हो जाया 

करता है जिससे वह परमें रागादिके कार्य नहीं करता। कोई-कोई मेढ़क, चिडिया भी 

आत्मज्ञान पा लेते हैं - इन्हें जीव-तत्वका यथार्थ भान होता है। मेरा तो चैतन्यस्वभाव है; 

वैसा परमें नहीं है अतः पर सो मैं नहीं और पर मुझमें नहीं है - ऐसे परसे भिन्न "निज 

स्वरूपरको" (सम्यग्दृष्टि) पशु पूर्णतः जानता है, और उसे परमें एकत्वबुद्धि होकर रागादि 

नहीं होते। ९६९ 

  आत्माकी श्रद्धामें सातों तत्त्वोंकी श्रद्धा गर्भित है, परन्तु इस बहाने कोई सामान्यरूपसे 

स्व-परको अथवा आत्माको जानकर ही कृतकृत्यता मान ले तो, वह तो भ्रमणा है| पुण्य-    

पाप, दया-दानादि-विकार हेय है, यह भासित हुए बिना आत्माका सच्चा ज्ञान नहीं होता | 

जो बंधके फलको हितकर मानता है वह बंधको ही हितकारी मानता है | इस प्रकार कोई 

जीव सामान्य रुपसे केवल आत्माको ही जान कर कहे कि मेरा कार्य पूरा हो गया - तो 

यह तो भ्रमणा है। ९(४० 

    सातों तत्त्वोंको जाने-बिना आत्माकी श्रद्धा नही होती। एक जीव-तत्त्वको जाननेमें 

सातों ही तत्त्वोंका ज्ञान हो जाता है। जीव-तत्त्व केवल सामान्यस्वरूप ही नहीं परन्तु 

अपने विशेषों-सहित है| जीव-अजीव सामान्य हैं तथा आख्वादि शेष पाँच तत्त्व उनके 

विशेष हैं। अज्ञानीजन उन्हें जाने-बिना ही व्रत-तपमें धर्म मानते हैं | नय-निक्षेप-प्रमाण 

द्वारा रागरहित-वस्तुका ज्ञान करना, वह प्रथम योग्यता है; तत्त्पश्चात्‌ स्वभावके लक्ष्यसे 

रागका अभाव होता है - यह प्रयोजनभूत व कीमती बात है। यब बात रह जाए, तो फिर 

कुछ भी कार्यकारी नहीं है। ९७७१ 

शुभ व अशुभ भाव... दोनों ही अभाव करने हेतु हैं। जिसे यह हेतु भासित नहीं होता 
वह मात्र ज्ञानसे मान का ही पोषण करता है | अज्ञानी कहते हैं कि जीव मात्र-ज्ञानस्वरूप 

है - यह हम जानते हैं। परन्तु रागदि नाश करने योग्य हैं, शुभभाव भी लाभकारी नहीं 

हैं, आदर करने योग्य नहीं हैं - ऐसा ज्ञान न करे, तो उनकी कार्य-सिद्धि किस प्रकार 

हो ? - नहीं हो सकती। केवल आत्मा अथवा स्व-परको ही जाने परन्तु उनके पांच 

विशेषों (आख्रव, बंध, संवर, निर्जरा व मोक्ष) को न जाने तो ऐसा जानपना कार्यकारी नहीं 

है। ९७२ 

निर्विकल्प-दशा, प्रकट होनेकी अपेक्षासे नव-तत्त्वोंके विकल्प छोड़नेकी बात की है। 

नव तत्त्वोंका ज्ञान तो है परन्तु उनके भेदोंके लक्ष्यसे राग होता हैं अतः उन्हें छोड़नेका 

निर्देश दिया है। ज्ञान, नवतत्त्वोंकी जाने सो रागका कारण नहीं है वरन्‌ वह तो निश्चय 

सम्यक्त्व है। नव तत्त्वोंका ज्ञान तो यथार्थरूपसे करना है, परन्तु उनके विषयमें उठने 

वाले विकल्पोंका निषेध किया है। ९७७३ 
ale 

  पर्यायमें अपने ही कारणसे अशुद्धता है ऐसा मानकर, यों मानेकी अकेला आत्मा ही 

शुद्ध है, तो वह निश्चयाभासी है| भक्ति आदिका राग तो मुनिको भी आता है, फिर भी ऐसा 

माननेवाला कि नीचली भूमिकामें वैसा राग नहीं होता - निश्चयभासी है| तथा जो राग होता 

है, उसे आदरणीय माननेवाला व्यवहाराभासी है। वे दोनों ही मिथ्यादृष्टि हैं। चौदहवें 

गुणस्थान पर्यन्त असिद्धत्वभाव होता है - जो ऐसा माने तो वास्तवमें निश्चयको ही नहीं 

जाना। यहाँ कहे गये निश्चयावलंबीका अर्थ, निश्चयको जानना नहीं है; परन्तु ऐसा अर्थ है 

कि निश्चयकी बातें करता है, लेकिन निश्चयको यथार्थरूपसे नहीं जानता | यदि कोई जीव 

निश्चयाभासके श्रद्धानवाला होकर अपनेको मोक्षमार्गी माने तो वह निश्चय-व्यवहार दोनोंको 

ही यथार्थरूपसे नहीं जानता। ९७४७ 

  सर्व विद्याओंमें आत्मविद्या को ही प्रधान बतलाया है। उस अध्यात्मविद्याका रसिक- 

वक्ता हो तो शोभास्पद है। शस्त्र-निर्माणकी विद्या, यंत्र,जंत्र,तंत्र आदिकी विद्यायें तो 

लौकिक-विद्या हैं। आत्मा ज्ञानानन्दस्वरूप है। जिसे इसकी दृष्टिपूर्वक संसारका रस 

छूटा है वह अध्यात्म-रसका रसीया है। ९७५ 

eo 
जो सच्चे मुनिके उपदेशका मर्म बतलानेवाला तथा जैन-धर्मका श्रद्धालु हो, उसी 

वकताका उपदेश सुनना योग्य है। परन्तु जो मिथ्यादृष्टि हो, शिष्योंको बनाए रखनेका 

लालची हो, धनादिका लोभी हो, वैसे वक्‍ताका उपदेश नहीं सुनना चाहिए। मात्र 

धर्मोपदेश-दाता ही अपना व दूसरोंका भला करते हैं। परन्तु जो कषायवश उपदेश देते 

हैं वे अपना बुरा करते हैं और दूसरोंके बुरा होनेंगें निमित्त होते हैं। ऐसा वक्‍ताका स्वरूप 
है। ९७६ 

जिसकी भली होनहार है उसी जीवको ऐसा विचार आता है कि "मैं कौन हूँ" ? मैने 

कहाँसे आकर यहां जन्म लिया ? मर कर कहाँ जाउँगा ? मेरा क्या स्वरूप है ? यह कैसा 

चरित्र-निर्माण हो रहा है ? आदि | वह इनके निर्णयमे लगता है कि आत्मा, शून्यमेंसे आया 

है अथवा पूर्व-भवमेसे? मैंने कौन से कुलमें जन्म लिया है ? मैं कौन हूँ तथा मर कर कहाँ 
जाऊँगा अर्थात्‌ इस देहके छूटने पर कहाँ स्थिति होगी ? ऐसा विचारवान श्रोता होना 

चाहिए। मेरा वास्तविक स्वरूप क्‍या है ? और यह सब वर्तन कैसे हो रहा है ? खाना- 

पीना व्यापार-धन्धा आदि हो रही क्रियाएँ क्‍या हैं ? मुझे ये जो भाव होते हैं अर्थात्‌ कुटुम्ब- 

व्यापार-शरीरादि संबंधित होने वाले पाप-भावोंका क्या फल होगा? और यह जीव कैसे 

दुःखी हो रहा है - ऐसे विचार करनेवाला ही योग्य श्रोता है| जिसको दु:ख ही नहीं लगता 

वह पात्र श्रोता नहीं है। ९७७ 

जो जीव, लौकिक-अनुकुलतामें ही खो गया हो यानी उसे वर्तमानमें दुःख ही न 
लगता हो, वैसा श्रोता धर्म-श्रवणके योग्य नहीं है। ९(५८ 

ale 

जो धर्मबुद्धिवश निंद्य कार्योंका त्यागी हुआ है वैसा जीव ही शास्त्र-श्रोता होना 

चाहिए | जो कार्य लौकिकरूपसे भी शोभा-जनक नहीं है उन कार्योका करनेवाला श्रोता 

होने योग्य नहीं है और ऐसा जीव कभी वक्ता तो हो ही नहीं सकता | ९७७९ 
ale 
wae 

  

    

  निमित्त-नैमित्तिक संबंध तो प्रत्यक्ष देखे जाते हैं तो उनमें बंधन नहीं है - क्या ऐसा 
कहा जा सकता है ? जो यदि बंधन न हो तो मोक्षमार्गी उनके नाशका उद्यम क्‍यों करते 

हैं? 
जो निमित्त-नैमित्तिक संबंधको नहीं मानता वह मिथ्यादृष्टि है | अज्ञानी तो मानता है 

कि स्त्री-देह हो फिर भी मुक्ति होती है वह निमित्त नैमित्तिक संबंधको नहीं मानता। स्त्री, 

तो तीनकालमें भी छट्ठे गुणस्थान तक नहीं चढ़ पाती - ऐसा निमित्त-नैमित्तिक संबंध है | 

क्योंकी स्त्री-देहमें रहे हुए जीवकी ऐसी ही योग्यता होती है, तथा ऐसा न स्वीकर 

करनेवाला गृहीत-मिथ्यादृष्टि है | 
वीतराग-मार्ग तो अलौकिक है। लोग निज-कल्पनासे जैसा मानते है वैसा यह मार्ग 

नहीं है। आँखमें कण एक बार भले ही सहन हो जाए परन्तु सच्चे मार्गमें तिल-भर भूल 

भी नहीं चलती - यह समझ लेना चाहिए। 

आत्मामें भाव-बंधन ही न हो तो सम्यग्दृष्टि ज्ञानानन्द-स्वभावमें स्थिर होकर 

विकारका नाश किसलिए करता है ? अतः पर्यायमें बंधन है - ऐसा समझ लेना चाहिए | 

९८० 

जिसे स्वभावकी रुचि हुयी है, वह जीव यदि तत्त्वज्ञानका अभ्यास करे तो दर्शन- 

ज्ञान निर्मल होते हैं | क्षायिकसम्यग्दर्शन तो निर्मल है ही परन्तु ज्ञानमें भी विशेष निर्मलता 

होती है। ९८१ 

  सम्यग्दृष्टि हो या मिथ्यादृष्टि हो - दोनोंको ही चारों अनुयोगोंका अभ्यास कार्यकारी 

है। उनमें भी द्रव्यानुयोगके अभ्यासकी मुख्यता है, क्योंकि मूलभूत-निरूपण तो उसीमें है | 

९८२ 

सम्यग्दृष्टि, निर्विकल्प-अनुभवमें नहीं रह सकते इसलिए उन्हें भी शास्त्राभ्यासके 

भाव उठते हैं। ऐसे शुभरागको, निर्विकल्पअनुभवकी अपेक्षा हेय कहा है। निर्विकल्प- 

अनुभवमें रहना तो सर्वोत्तम है। परन्तु, छद्मस्थका उपयोग नीचली-दशामें आत्मस्वरूपमें 

अधिक समय तक स्थिर नहीं रह पाता, अतः ज्ञानकी विशेष निर्मलता हेतु शास्त्राभ्यासमें 

बुद्धि लगान योग्य है। निश्चयाभ्यासी तो उसका सर्वथा निषेध करता है; परंतु अरे भाई ! 

तुझे अन्य राग तो आते हैं तो फिर शास्त्राभ्यास में ही उपयोग लगाना याग्य है | उसमें 

जो राग है, सो तो दोष है; परन्तु तीव्र (अप्रशस्त) रागकी अपेक्षा शास्त्राभ्यासमें संलग्न 

रहना योग्य है। सम्यग्दर्शन होने पर कोई पूर्ण वीतरागता नहीं हो जाती। सम्यग्दर्शन 

होनेके बाद भी राग तो आता है| हाँ, जो निर्विकल्प-आनन्दमें ज्ञान-पर्याय एकाग्र हो जाए 
तो श्रेयस्कर है; परन्तु जब निर्विकल्प-आनन्दमें न रह सके, तब स्वाध्याय, पूजा, देव- 

गुरुकी भक्ति आदि प्रशस्त राग-कार्योंको छोड़कर, विकथा आदि निंदनीय-प्रवृत्तियोंमें 

लगनेसे तो महान्‌ अनर्थ होता है। ९८३ 
ate ae 

धारणा करके जो अनुभव तक नहीं पहुँच पाते तो उस धारणाका (बहुधा) अभिमान 

हुए बिना नहीं रहता। ९८४ 

किसी ज्ञानीका धारणा ज्ञान अल्प भी हो; परन्तु प्रयोजनभूतज्ञान तो समीचीन होता 

है, अत: विरोध नहीं होता। वह कदाचित्‌ विशेष स्पष्टीकरण न कर सके, परन्तु उसे 

स्वभावकी अपेक्षा तथा परकी उपेक्षा होनेसे ज्ञान प्रति समय विशेष-विशेष निर्मल होता 

जाता है, उसे सामान्यकी तुलनामें अधिक बलवान समझना चाहिए। ९८५ 
ale 
wae 

    
आत्माके आश्रयसे प्रकट हुए ज्ञान द्वारा ही निर्णय होता है। वास्तवमें शास्त्राभ्याससे 

ज्ञान निर्मल नहीं होता। यह तो अज्ञानी, आत्माके यर्थाथ-स्वरूपको नहीं जानता और 

फिर भी शास्त्राभ्यासका निषेध करता है, अतः इसे निमित्तसे कथन कर बतलाया है कि 

शास्त्रके विशेष अभ्याससे ज्ञान निर्मल होता है। यदि शासत्रसे ही ज्ञान होता हो तो अधिक 

शासत्र-अभ्याससे आत्म-निर्मलता होती - परन्तु ऐसा नहीं है। आत्माके ही आश्रयसे ज्ञान 

विकसित होता है, उसमें शास्त्राभ्यास तो निमित्त मात्र है। आत्माके आश्रयसे निर्णय होता 

है, इसी बातको निमित्त अपेक्षासे कहते हैं कि शास्त्रके अभ्याससे निर्णय होता है। ९८६ 
ale 
wae 

  

    

रोग तो, चाहे अधिक हो अथवा अल्प, खराब ही है; परन्तु १०५ डिग्री की अपेक्षासे 

१०१ डीग्रीका ज्वर अच्छा कहलाता है। उसी प्रकार शुद्धोपयोग न हो तब अशुभभावसे 

हटकर शुभभागवमें प्रवर्तन करना योग्य है | इस बातके मर्मको न समझे तो या तो एकान्त 

शुभभावमें जुड़ जाए या शुभको छोड़कर अशुभमें भटक जाता है| पर जो शुद्धोपयोगका 

अभ्यास नहीं करता वह भिथ्यादृष्टि है। वीतराग-मार्ग तो अलौकिक-मार्ग है, उसे 
समझनेके लिए बहुत पुरुषार्थ चाहिए। ९८७ 

% 
आत्माका स्वरूप परिपूर्ण है...ऐसा अंतरभाव न हुआ और पुण्य-छोड़कर पापमें 

प्रवर्तन करे तथा शास्त्रकी ओट लेकर कहे कि "मुझे भी सम्यक्दृष्टिके समान बंधन नहीं 
है", तो वह निश्चयाभ्यासी-मिथ्यादृष्टि है | ज्ञानीको तो पर्यायका विवेक वर्तता है | ९८८ 

  आत्मा आनन्द-स्वरूप है व विकार मेरा स्वरूप नहीं है - ऐसा भान होते ही पर्यायमें 

आनन्दका अंश स्फुरित हुआ, तभी रागरहित-दशा हुयी कहलायी - यही अनेकान्त है। 

९२८९ 
ale 

स्वभाव-ओर झुके हूए ज्ञान ने ही स्वभावकों उपादेय माना है तथा रागकी रुचि 

छूटना ही रागकी हेयता है | स्वभाव, उपादेय व राग हेय...ऐसा विकल्प करना कोई

  कार्यकारी नहीं है । अज्ञानी तो विकल्पका नाश करनेका उद्यम ही नहीं करता। अज्ञानी, 

विकार-विमुखता व स्वभाव-सन्मुखता ही नहीं करता | रागादि-परिणाम हेय हैं... अज्ञानीके 

ऐसा श्रद्धान संभवित ही नहीं है। आत्मा उपादेय है, संवर-निर्जरा कथंचित्‌-उपादेय हैं 

तथा पुण्य-पाप, आख्रव-बंध हेय हैं... ऐसी प्रतीति-बिना सम्यग्दर्शन नहीं हो सकता। यही 

जीव-अजीवादि सातों तत्त्वोंके श्रद्धानका प्रयोजन है | ९९० 
ale 

स्व-पर जानना कोई उपाधि नहीं है तथा विकारका कारण भी नहीं है। अज्ञानी 

कहता है कि "मुझे पर-द्रव्यको जाननेसे रागादि होते हैं, अतः किसी भी परद्रव्यका लक्ष्य 

नहीं करना चाहिए"...तो वह स्व-परप्रकाशक ज्ञानकी स्वच्छताको ही नहीं जानता। ज्ञानी 

तो जो कुछ भी जानता है उसे सम्यग्ज्ञानकी स्वच्छता ही समझता है, उसमें रागका 

अभिप्राय नहीं होता | अतः उसे ज्ञाताभावसे जितना ज्ञान होता है उतनी ही वीतरागता 

है | ९९१ 

  जिनागममें व्यवहारकी मुख्यतासे उपदेश है; परन्तु व्यवहारकी मुख्यतासे धर्म-लाभ 

होत है, एसा कथन कहीं भी नहीं है। फिर भी अज्ञानी जीव पराश्रय-भावोंको भला 

मानकर, बाह्य-साधनादिका श्रद्धान करता है, उसे धर्मके सर्व-अंग अन्यथारूप फलित 

होकर - भमिथ्यात्वभावको प्राप्त होते हैं। ९९२ 
ale 

  धर्म, उसका स्वरूप तथा उसके फलादि क्‍या हैं ? - उनका यथार्थ निर्णय-पूर्वक 

ही धर्म-अंगीकार करना चाहिए । परन्तु समझे बिना ही कुलाचार-अनुसार वर्तन करना 

सो धर्म नहीं है। अनुभवी ज्ञानीके समागममे रहकर, पात्रता-पूर्वक यथार्थ-मार्ग पहचानकर, 

असत्य-मार्गका अन्यथारूप जानकर, वास्तवत: सच्चे जैनधर्मको ही मानना । यदि निर्णय 
किए बिना ही शास्त्र-कथनको सत्य मान ले तो वह हठसे, पक्षसे माना हुआ है। अतः 

उसे हितकर-अहितकर मार्गका ही निर्णय नहीं है। उसे तो अन्यमती-सम नहीं जानना | 

९९३ 

दिगम्बर-जैनमतका अनुयायी होने पर भी जिसे यथार्थ वस्तुस्वरूपका पता नहीं है,

  जो केवल व्यवहारमें, रागमें ही धर्म मानता है तथा मात्र कुल-परंपरासे ही अपनेको धर्मी 

मानता है और सत्त्यका निर्णय नहीं करता...वह तो मिथ्यादृष्टि ही है। ९९४ 

जो जीव, आजीविका-हेतु व्रतादि धारण करता है, विवाहादि संबंध होनेकी आशासे, 

मानादिके अर्थसे, भोजनादिकि सुविधा-हेतु, इत्यादि विषय-कषाय संबंधी प्रयोजनकी 

सिद्धिके लिए कपटसे जैनी होता है, वह तो पापी है। जैनधर्म तो संसारके नाशके लिए 

है, उसे संसार-पोषणका साधन बनाना तो घोर अन्याय है। ९९५ 
ale 
wae 

कोई जीव, समकिती होनेके लिए शास्त्रों-द्वारा जीवादि-तत्त्वोंकोी समझने लगे; पर 

उनका निश्चय-स्वरूप न पहचाने व भाव-भासन न हो, तो एक तत्त्वको अन्य तत्त्वरूप 
मान बैठे अथवा कोई बात सत्यरूप भी मान तो-निर्णय-रहित होनेसे उसे सम्यक्त्व नहीं 

होता। ९९६ 

  

  

  

  

ale 
wae 

निर्जराका बाह्मय-क्रियाके साथ संबंध नहीं है| एक एक मासके उपवास करो तो भी 

परिणामानुसार ही लाभ-हानि होती है। कषायकी मंदता की हो तो पुण्य-बंध होता है, 

अभिमान किया हो तो पाप होता है; और पुण्य-पाप रहित शुद्ध-परिणाम किए हों तो 

निर्जरा होती है। ९९७ 

  

  

ale 
wae 

जीव, वर्तमान-उदयमें इतना रचा-पचा रहता है कि "भाविके सादि-अनंतकालमे मेरा 

क्या होगा" ? - इस विचार पर उसका वजन ही नहीं आता। ९९८ 
ale 
wae 

वस्तुकी सिद्धि करनेके लिए दो नय हैं, लेकिन मोक्षमार्ग तो एकको ही मुख्य 

करनसे होता है। व्यवहारनयकी उपेक्षा ही उसकी (निश्चयनयकी) सापेक्षता है। ९९९ 
ale 
wae 

हजारों वर्षोंके शास्त्राभ्याससे भी एक क्षणका अनुभव अधिक होता है। जिसे 
भवसमुद्रसे पार होना है, उसे स्वानुभव-कला सीखने योग्य है। १००० 

ale 
wae 

  चैतन्यके अनुभवकी खुमारी...धर्मीका चित्त अन्य कहीं नहीं लगने देती। वह तो 

स्वानुभवके शान्तरससे तृप्त-तृप्त है। वह तो चैतन्यके आनन्दकी मस्तीमें इतना मस्त है 

कि अब अन्य कुछ भी करना शेष नहीं रहा। १००१ 
ale 
wae 

    

विकल्प-रहित ज्ञान-वेदना कैसी है...उसका अंतर्लक्ष्य करनेका नाम ही भावश्रुतका 

लक्ष्य है । रागकी अपेक्षा छोड़कर "स्व"का लक्ष्य करने पर भावश्रुत खिलता है तथा उस 

भावश्ुतमें ही आनन्दकी वर्षा है। १००२ 
ate ae 
  इस कातमें बुद्धि अल्प, आयु अल्प व सत्‌-समागम दुर्लभ है, उसमें है जीव ! तुझे 

यही सीखने योग्य है कि "जिससे तेरा हित हो व जन्म-मरणका नाश हो"| १००३ 

"मैं शुद्ध चिद्रूप हूँ" ...ऐसे निर्णय से ही शुद्ध चिद्रुप प्राप्त होता है। वह श्रुतसमुद्रसे 

निकला हुआ उत्तम रल है, सर्व तीर्थोमें उत्कृष्ट तीर्थ है, सुखका खजाना है, मोक्षनगरीमें 

जानेके लिए तेज गतियुक्त वाहन है, भवरूपी-बनकों जलाकर भस्म करनेके लिए अग्नि 

है। १००४ 

  

ale 
wae 

"मैं एक समयमें ही चिदानन्द परिपूर्ण हूँ" ....ऐसी प्रतीति होनेके बाद अल्प राग 
रहता है जिसे "पर" के पक्षमे डाल देते हैं | १००५ 

ale 
wae 

  अहो ! महान संत-मुनिवरोंने जंगलमें रहकर आत्मस्वभावका अमृत-निर्डर प्रवाहित 

किया है। आचार्यदेव तो घर्मके स्तंभ हैं, जिन्होंने पवित्र-धर्मको जीवन्त कर रखा है 

गजबका काम किया है, साधक-दशामें स्वरूपकी शान्ति-वेदन करते हुए परीषहोंको 

जीतकर, परम सतको अक्षुण्णरूपसे जीवंत रखा है | आचार्यदेवके कथनमें केवलज्ञानकी 

झंकार गूंजती है। ऐसे महान्‌ शास्त्रोंकी रचना कर उन्होंने बहुत जीवों पर असीम 

उपकार किया है। उनकी रचना तो देखो! पद-पदमें कितना गंभीर रहस्य भरा S| यह 
तो सत्यका शंकनाद है, इसके संस्कार होना कोई अपूर्व महाभाग्यकी बात है तथा उसकी 

समझ तो मुक्तिका वरण करने जानेके लिए श्री-फल समान है | जो समझे उसका तो 

मोक्ष ही (होनेवाला] है | १००६ 
ale 
wae 

  जिज्ञासु जीवको सत्यका स्वीकार होनेके लिए अंतर-विचारमें सत्य-समझनेका 

अवकाश अवश्य रखना चाहिए | १००७ 
a% 
war 

जैन" कोई सम्प्रदाय नहीं है। गुणस्वरूप जो चैतन्यधन है - उसका, 

जिसने पर्यायमें उपादेय कर, अनुभव किया; उसने राग व अज्ञानको जीता है 

और वही जैन कहलाता है। १००८ 

	Bol No. 521 to 540        

	Bol No. 541 to 560        

	Bol No. 561 to 580        

	Bol No. 581 to 600        

	Bol No. 601 to 620        

	Bol No. 621 to 640        

	Bol No. 641 to 660         

	Bol No. 661 to 680         

	Bol No. 681 to 700         

	Bol No. 701 to 720         

	Bol No. 721 to 740          

	Bol No. 741 to 760          

	Bol No. 761 to 780          

	Bol No. 781 to 800          

	Bol No. 801 to 820          

	Bol No. 821 to 840          

	Bol No. 841 to 860          

	Bol No. 861 to 880          

	Bol No. 881 to 900          

	Bol No. 901 to 920          

	Bol No. 921 to 940           

	Bol No. 941 to 960           

	Bol No. 961 to 980           

	Bol No. 981 to 1000           

	Bol No. 1001 to 1008
            
	.....Upalabdh Prakaashan (Hindi)

	.....Upalabdh Prakaashan (Gujarati) 

	.....Prakaashit Hui Pustakoki Prat Sankhyaa


